
IL-KTIEB TA
HOSEGHA

Imhabba ttraduta

Meta nagbdu I-Ktieb tal-Profeta
Hosegha, wiehed mill-hekk imsejha Profeti
zghar, nindunaw li dan kien I-uniku profeta
kittieb li hadem fis-Saltna ta’ Fuq, jigifieri
fis-Saltna ta’ Izrael. Huwa kontemporanju
ta’ zewg profeti ohra li hadmu fis-Saltna ta’
Isfel, jigfieri fis-Saltna ta® Guda: Ghamos
u Izajja. Lil Hosegha, bhall-profeti l-ohra,
irridu nithmuh fl-ambjent storiku preciz
tieghu, ambjent ta sinkretizmu religjuz u to’
firda politika u religjuza mill-bqija tal-Lhud li
kienu jghixu fis-Saltna t& Guda. Skond il-
kelma tieghu stess Hosegha, bin Beri hadem
fi zmien Ghuzzija, Gotam, Ahaz u Hezekija,
slaten ta Guda, u fi zmien Gerobogham bin
Gowas (Gerobogham II), sultan ta’ Izrael
(Hos 1, 1).

Nafu li Gerobogham II saltan fuq Izrael
mis-sena 783 sas-sena 743 qabel Kristu. I1-
politika barranija tieghu, quddiem it-theddia
ta’ - Assirja, kienet politka li kellha twassal
ghall-qerda. Il-qorti rjali tieghu kienet
famuza ghall-abbuzi ta’ poter. Fi zmien
ghoxrin sena, is-Saltna ta’ Izrael kellha sitt
slaten li kollha lahqu wiehed wara l-iehor

wara li qatlu lil min kien fuq it-tron. Fuq
is-sultan Gerobogham II il-profeta ghandu
oraklu (1, 4) li jitkellem direttament fuq it-
tmiem tas-saltna tieghu. Probabbilment dan
il-Profeta hadem bejn is-snin 750 u 725 qabel
Kristu. Nafu li fis-sena 721 intemmet is-
Saltna ta’ Fuq bil-qerda tal-belt tas-Samarija,
qerda li fugha I-profeta ma jghid xejn.
Flimkien mal-grajja taz-zwieg tal-profeta
ma’ Gomer, dawn huma I-ftit fatti li nistghu
nghaqqdu flimkien biex jaghtuna hjiel fuq
min kien Hosegha.

Hosegha jigi msejjah ixandar il-Kelma
tal-Mulej f” dan iz-zmien ta’ taqlib politiku
kbir fdin is-saltna. Ghall-profeta, dan
it-taqlib kien sinjal tal-hazen morali. II-
poplu beda jhallat it-twemmin u l-qima
lejn Yahweh ma’ I-alla Baghal: il-frott
deher fit-tahlit religjuz u I-hajja mmorali.
Hafna bdew igimu '] alla Baal, meqjus
bhala I-gharus ta’ l-art; it-tempji tieghu
kienu mimlijin bin-nisa moghtija ghall-
prostituzzjoni sagra li bhala effett kellha
ggib il-gid fuq l-art, il-bhejjem u I-bnedmin.
Dan kien l-ambjent li I-profeta kellu
madwaru. Fdan il-kuntest il-kelma tal-
Mulej giet fuqu!

Profeta sinjal

Huwa interessanti naqraw fdan il-ktieb



li Alla jmexxi lil Hosegha biex ikellem u
jwassal mesagg qawwi lill-poplu tieghu
bl-istess grajjiet li kellu jghix il-profeta.
Hosegha jiehu b'martu prostituta li kienet
tahdem fit-tempji ta’ Baghal: ihobbha

b’ qalbu kollha u minnha kellu l-ulied li
isimhom isiru messagg konkret ghall-poplu:
‘U mar u ha b'martu lil Gomer bint Diblajm,
u tqalet u wilditlu tifel. U 1-Mulej qallu:
Semmigh Gezraghel: ghaliex ftit iehor, u jien
nithallas ghad-demm ta’ Gezraghel minn
dar Gehu, u ntemm is-saltna ta’ dar Izrael:
meta jasal il-jum inksser il-qaws ta’ Izrael
fil-wied ta’ Gezraghel. U regghet tqalet u
wildet tifla; ul-Mulej qallu: Semmiha Lo-
ruhama, ghaliex miniex se nahfrilhom aktar.
Imma nhobb id-dar ta® Guda, u nsalvahom
bil-Mulej Alla taghhom, u mhux bil-qaws,
jew bis-sejf, jew bil-lanza, jew biz-ziemel,jew
bir-rikkieba. U fatmet ’il dik li kien jisimha
Lo-ruhama u regghet tqalet, u wildet tifel.

U qal il-Mulej: Semmih Lo-ghammi, ghax
intom mintomx il-poplu tieghi u jiena
miniex Alla taghkon’ (1, 3-9).

Gomer terga’ lura ghall-prostituzzjoni,
minkejja I-imhabba ta’ Hosegha. Imma
l-profeta jhobbha u jreggaghha lura lejh b’
imhabbtu, anke jekk jitlob li hi taghtih prova
ta’ fedelta qabel ma terga’ tidhol go daru. Ir-
rebha ahharija kienet ta’ I-imhabba kbira li
Hosegha kellu fil-qalb tieghu!

Hajja u Fidi

I1-grajjiet taz-zwieg tal-Profeta Hosegha
issa jsiru xprun biex il-profeta jithem ahjar
il-fidi tieghu f"Yahweh u 1-fidi tal-poplu
tieghu. U lill-poplu mhawwad ihabbarlu
li Yahweh huwa fil-fatt 1-gharus tal-poplu,
gharus li jhobb li jaghti 1-hajja lil gharustu.
Huwa gharus ghajjur, Hu li I-uniku ghajn
tal-hajja, u tal-hajja vera!

Imma I-poplu huwa hati ta’ tradiment
ghal din l-imhabba infinita! Ma obdewx
lill-Mulej Alla taghhom u kienu hatja ta’
adulterju. U ghaliex kienu hatja kellhom
ibatu l-konsegwenzi tal-kastig, tal-mewt.

Hu hawnhekk li Hosegha jhabbar

il-gmiel tal-hniena infinita ta' Yahweh

li jkompli jigri wara l-poplu tieghu!
‘Ghalhekk, araw, jiena se nigbidha fid-
dezert u lil qalbha inkellem. Minn hemm
naghtiha lura I-ghelieqi tad-dwieli li kellha,
u wied Ghakor ikun ghaliha bieb ghat-
tama. Hemmhekk hi twiegeb bhal fi zmien
zghozitha, bhal fi zmien hrugha minn art
1-Egittu. “U jigri f'dak il-jum, oraklu tal-
Mulej, li hi ssejjahli: Zewgi; lili ma ssejjahlix
Sidi izjed”. Inehhilha minn fommha isem
il-Baghalim u isimhom ma ssemmihx aktar.
U f'dak il-jum naghmel patt ghalihom
mal-bhejjem tar-raba’ u mat-tjur ta’ I-ajru
ma’ l-annimali li jitkaxkru ma’ l-art, u
nkisser minn fuq l-art il-qaws, ix-xabla, il-
gwerra; kulhadd jorqod mohhu mistrieh.
Ghal dejjem ngharrsek mieghi, ngharrsek
mieghi fis-sewwa u fil-haqq, fl-imhabba

u l-hniena, brabta fidili jiena ngharrsek
mieghi, u int taghraf il-Mulej. Fdak il-jum,

Ghar-riflessjoni:
Hosegha 1, 3-9
Hosegha 3, 1-5
Hosegha 5, 1-14
Hosegha 14, 2-10

Itlob b'dawn is-siltiet:
Hosegha 2, 16-25
Hosegha 11, 1-4

L-ART IMQADDSA % LULJU - SETTEMBRU 2008 %* 39



oraklu tal-Mulej, is-smewwiet ikollhom
twegiba minghandi, u l-art ikollha twegiba
minn ghandhom. U nizirghu ghalija fl-art,
u nhobb lil Lo-ruhama, u lil Lo-ghammi
nghidlu: Intil-poplu tieghi u hu jghidli:
Alla tieghi’ (2, 16-25).

Alla, fil-hniena u l-imhabba kbira
tieghu, isejjah mill-gdid lill-poplu infidil,
u jitlob minnu mhabba u ubbidjenza
mgedda. Tabilhaqgq, kif jiktbu l-istudjuzi,
minhabba din l-insistenza fuq l-imhabba
divina u umana, il-Profeta Hosegha jista’
tassew jitgies bhala l-evangelista ta’ - Antik
Testment!

I1-Ktieb

I1-Ktieb, kif jidher ¢ar, huwa maghmul
minn gabra ta’ orakli li l-istess Profeta lissen
lill-poplu tieghu u li maghhom zdiedu
xi riflessjonijiet li saru fuq l-istess kliem
tal-profeta. Il-ktieb huwa miktub bi stil
koerenti u xX’aktarx I-ahhar

haddejh, u lejha mmil nitmaghha’ (11, 4).
Huwa ktieb, kelma, li ssir karba mqangla
biex il-poplu jdur lejn din I-imhabba bqalbu
kollha: ‘Erga’ dur, Izrael, lejn il-Mulej

Alla tieghek, ghax int tfixkilt minhabba fi
hzunitek. Hudu kliem maghkom, duru
mill-gdid lejn il-Mulej, u ghidulu: Int
tnehhi l-hazen kollu: ilqa’ t-tajjeb, u nroddu
frott xofttejna’ (14, 2-4).

‘Kull min hu gharef, jithem dawn il-
hwejjeg; ha jaghrathom kull min hu bil-
ghaqal, ghax il-Mulej it-triqat tieghu dritti,
il-gusti jimxu fihom, izda jitfixklu flhom
il-midinbin’ (14, 10).

Ghal aktar taghrif: SCHEMBRI G., Kors
Gdid fuq il-Bibbja, Taghrif dwar il-Kotba
Mgaddsa, Ed. Tau 2003, 63-64;

SPITERI D., 1I-Ktieb tal-Profeta
Hosegha, Enciklopedija Biblika, Media
Centre 2003, 228-230.

redazzjoni saret fis-Saltna ta’
Guda.

Quddiem dan kollu
nistghu nghidu li fdan il-
ktieb ghandna espressjoni
genwina ta’ l-esperjenza
hajja umana u religjuza
ta’ Hosegha, bin Beri,
esperjenza li saret kelma hajja
ta’ predikazzjoni u xhieda
mill-isbah ta’ I-imhabba ta’
Yahweh ghall-poplu ghaziz
tieghu: ‘Bi hbula ta’ bnedmin
jien gbidthom, brabtiet ta’
mhabba; u kont ghalihom
bhal min jerfa tarbija ma’

Punti ghad-diskussjoni:

II-kuntst storiku tal-profeta jixbah xi ftit lil tana llum?

Kemm tidher il-fedelta’ ta’ Alla lejn il-poplu f'dan il-Ktieb?
X’tahseb fuq il-fatt li hajjet Hosegha ssir parabbola hajja?
Kif tidher il-hniena ta’ Alla f'dal-Ktieb...u llum?

IL-KTIEB TA’ GOB

Ghaliex it-tbatija?

Bil-Malti nghidu ‘ghandu pacenzja ta
Gob! Imma meta nifthu dan il-Ktieb ta’
Gob fl-Iskrittura Mqaddsa, malajr nindunaw
li I-pacenzja li kellu Gob malajr jitlitha u
kwazi jitlef sabru kollu quddiem il-misteru
tat-tbatija fil-hajja tieghu u fil-hajja tal-
bnedmin!

Hemm silta sabiha fil-Ktieb tal-Profeta
Geremija li nahseb li nistghu nuzawha biex
nigbru fil-qosor il-hsieb kollu tal-Ktieb
ta Gob. ‘Tkollok ragun int, Mulej, meta
niddiskuti mieghek; imma rrid inhaqqagha
mieghek: Ghaliex il-hziena jgawdu r-rizq, u
l-hatjin kollha jghixu fis-sliem? Thawwilhom
u jnizzlu I-gherugq, jikbru u jaghmlu I-frott.
Int qrib fuq fommhom, imma’l boghod minn
galbhom. Int, Mulej, tafni u tarani, u tiflili
qalbi’ (Ger 12, 1-3). Fil-fatt, fil-Ktieb ta’ Gob,
l-awtur sagru jipprova jaffronta l-problema
tal-hazen, problema li tidher aktar ¢ara fil-
hajja tal-bnedmin gusti li jkollhom ibatu.
Gob, bniedem gust, xorta kellu jaffronta
t-tbatija filwaqt li min deher li kien hazin
baqa’ ghaddej, xortih tajba. Quddiem dan
kollu ma jistax jonqos li l-awtur sagru mhux
biss isaqsi ghaliex il-bniedem gust ikollu
jbati, X'inhu s-sens tat-tbatija ul-mard, imma

jsagsi wkoll x’inhu s-sens u fejn tidher il-
gustizzja u l-providenza ta’ Alla.

Gob il-gust

Biex jaffronta dawn il-problemi l-awtur
sagru jaghtina dan il-Ktieb ta® Gob li, biex
nithmuh ahjar, nistghu naqsmuh fi tliet
partijiet principali

Fl-ewwel zewg kapitli nsibu dak li
nghidulu 1-Prologu: fih jigi pprezentat Gob,
qaddej ta’ Alla li kien jghix fl-abbundanza.
Alla jippermetti lil Satana jghaddi lil Gob
minn zewg provi kbar. L-ewwel jolgtu
f’uliedu u f'dak kollu li kellu u jispicca jitlef
kollox; wara jolqtu f’gismu stess b'marda
kiefra. Minkejja li I-mara ta® Gob i¢¢anfru
u xtaqet iggieghlu jishet lil Alla, Gob jilqa
kollox bis-sabar: ‘Gheri hrigt minn guf ommi,
gheri nerga’ mmur hemm. Il-Mulej tani, il-
Mulej hadli: ikun imbierek isem il-Mulej.
Fdan kollu Gob ma dinibx u ma qalx daghwa
kontra Alla...Nilqghu t-tajjeb minghand Alla
u l-hazin ma nilqghuhx?’ (Gob 1, 21-22; 2,
10).

Mal-bidu tal-parti principali tal-Ktieb
(3, 1 - 42, 6) Gob jikser is-silenzju tieghu u
jokrob minn qalbu. Jishet xortih ul-jumlifih
twieled! Il-hbieb li gew jarawh, Elifaz, Bildad
u Sofar, jehduha mieghu u jesponu huma
x’kienu jahsbu fuq is-sitwazzjoni tieghu.
Ghal dan kollu Gob iwiegeb, kif wiegeb ukoll

wara t-tieni u t-tielet serje ta’ esposizzjonijiet
li jaghmlulu dawn I-istess hbieb.

Fil-kapitlu 28 insibu innu sabih immens
lill-kobor ta’ 1-gherf, gherf li I-bniedem qatt
ma jista’ jasal ghalih. L-innu jaghlaq bl-
istqarrija li ghal dan it-tip ta’ gherf Alla biss
jista’ jasal: u hu fil-qima u l-ubbidjenza lejn
Alla li I-bniedem jista’ jasal ghall-gherf veru.

Fil-kapitli 29-31 Gob jigi pprezentat
jitkellem wahdu: idur minn qiegh qalbu lejn
Alla biex ikollu twegiba ghall-mistogsijiet
tieghu, mistogsijiet imlaqqmin fl-esperjenza
kiefra u konkreta tat-tbatija. Alla ma
jitkellimx imma jaghti twegiba lil Gob
permezz ta’ personagg iehor li jidhol fuq ix-
xena tad-dramm taghna: Elihu (kapitli 32-
37) jaghmel erba’ diskorsi li bihom jehodha
kontra t-tlett ihbieb ta’ Gob u kontra l-istess
atteggjament tieghu. B’ dawn id-diskorsi
jipprova jaghti ragun lill-agir ta’ Alla.

Fil-kapitli 38-41 Alla jrendi ruhu prezenti
fil-hajja ta© Gob fit-tempesta: ifakkru fil-

kobor tieghu u jsagsih min hu I-bniedem li
jista’ jehodha kontra Alla? Alla juri lil Gob
il-meravilji kollha tal-holqien. Quddiem il-
kobor immens ta’ Alla u tal-opri ta’ idejH Gob
ibaxxi rasu: ‘Gob wiegeb lill-Mulej u qgallu:

Jien naf li int tista’ kollox, u ebda hsieb minn
tieghek ma jfixkluh. Int ghedt, Min hu dan li
jrid joskura fehemti bla ma jithem? U tassew
jien tkellimt fuq hwejjeg li ma nithimhomx,
hwejjeg kbar wisq ghalija, ma nathomx. Int
ghedt ismaghni, u jien nitkellem; nistagsik,
uint ghallimni. Fuqek kien b'widnejja smajt;
Ghalhekk incedi u nindem fit-trab u r-rmied’
(Gob 42, 1-6).

Fl-Epilogu, 42, 7-17, Alla jehodha kontra
dak li qalu I-hbieb ta’ Gob u jfahhar il-qaddej
tieghu Gob. Lilu jerga’ jaghti wlied u gid
ikbar milli kellu.

Tfittxija ghal sens

Irridu nzommu quddiem ghajnejna li dan
ir-rakkont antik irridu nithmuh fix-xewqa
tal-bniedem, anke dak tal-Bibbja, li jfittex
sens ghat-tbatija, hi X'inhi din it-tbatija. U
dan specjalment ghal bniedem gust li jbati.

Irridu inzommu quddiemna li I-problema
tat-tbatija fil-Ktieb ta Gob hija marbuta
ma’ problema ohra: dik tar-retribuzzjoni,
jigifieri it-twemmin li Alla jippremja l-gusti u
jikkastiga 1-hziena f'din l-art — u jekk wiehed
izomm dan it-twemmin, allura ghaliex il-
gust ibati fdin il-hajja u 1-hazin gisu dejjem
igawdi? Kien twemmin zbaljat, sorpassat?
X’sens allura kellha t-tbatija?

Fil-Ktieb ta’ Gob, il-hbieb li jigu ghandu
jddefendu t-twemmin tradizzjonali: jekk
Gob kien ged ibati dan ifisser li hu kien dineb
u anke jekk haseb li kien gust, f'ghajnejn
Alla ma kienx. Huma jinsistu li t-tbatija
hija dejjem kastig, frott id-dnub. Elifaz fil-

Ghar-riflessjoni:
Gob 16, 1-21
Gob 22, 1-30
Gob 34, 1-37
Gob 40, 4-32

Itlob b’dawn is-siltiet:
Gob 19, 1-5
Gob 28, 1-28



fatt jinsisti li d-dnub dejjem igib il-kastig,
Alla dejjem isib id-dnub fil-bnedmin, allura
anke f’Gob, u t-tbatija hija wkoll mezz ta’
korrezzjoni. Bildad jiddefendil-mod kif igib
ruhu Alla u ma jiddubitax fil-mod kif Alla
jgib ruhu mal-bnedmin. Sofar huwa aktar
arroganti u pessimista u jibbaza l-argumenti
tieghu biss fuq dak li kien jahseb hu.

Quddiem dan kollu nafu li Gob jiddefendi
ruhu u jistqarr li hu innocenti u xorta kien
qed ibati. Gob ihoss li Alla kien ged jehodha
mieghu...u f'dan kollu Gob ihoss li Alla huwa
hieles jaghmel dak li jrid fil-gherf tieghu,
anke jekk jikkastiga l-innocenti u jbierek
il-hazin! Il-bniedem jibqaghlu biss li jibqa’
jzomm il-harsa tieghu fuq Alla. Alla ma
tasalx tithmu bir-ragunament uman! U wara
li Gob jithem li ma jistax jara ¢ar f'dak kollu
li kien qed jipprova jithem, jaghmel att ta’ fidi
ujistqarr: ‘Jien nafli d-Difensur tieghi haj, u
fl-ahhar fuq it-trab iqum, u wara li jintemm
¢ildi, ghoddni bla laham, nara ’l Alla. Lilu
narah b’habib tieghi, Dak li jilmhu ghajnejja
ma jkunlix barrani!’” (Gob 19, 25-27).

Fid-diskorsi ta® Elihu, l-awtur sagru
jipprova jipprezenta l-valur edukattiv u
dixxiplinari tat-tbatija. Ghalih Alla jmexxi
u jghallem il-bniedem bit-tbatija.  Jekk
jidher li Alla ma jwegibx ghall-krib ta’ min
qed ibati, dan isehh biss ghax ma jsejhulux
bhala Hallieq u Mulej. Alla jsalva lil dawk li
jindmu. Gob kellu jehles mid-dwejjaq tieghu
imma kellu joqghod attent li ma jerhax jaqa’
fid-dnub.

Fil-manifestazzjoni divina, Alla ma
jaghtix it-twegiba li Gob u shabu kienu
ged jistennew bmod car! U dan ghaliex
Alla mhuwiex bniedem. Alla jaghti ragun
lil Gob ghax hu biss kien fehem xi ftit il-

Punti ghad-diskussjoni:

kobor immens tieghU. U hu dan il-kobor li
Alla juri lil Gob meta jdawwarlu harstu fuq
il-holqgien. Il-gherf ta’ Alla huwa dak li fih
jitlaggam l-ordni kollu tal-holqien. Mhuwiex
dan l-istess gherfli ghad iridu jaghtu twegiba
ghall-mistogsijiet ezistenzjali li 1-bniedem
jaghmel quddiem il-misteru tat-tbatija?

Dawn il-mistogsijiet, fil-fatt, kellhom
jergghu jqumu fil-Ktieb ta’ Danjel (12, 1-3),
fit-Tieni Ktieb tal-Makkabin (7, 9-11) u fil-
Ktieb ta’ 1-Gherf (Gherf 1-5), sakemm isibu
t-twegiba definittiva ta’ Alla fil-valur salvifiku
tat-tbatija ta’ l-Imsallab, Kristu I-Feddej tal-
bnedmin kollha.

Ghal aktar taghrif: ABELA A., II-Ktieb
ta’ Gob, Enciklopedija Biblika, Media Centre
2003, 156-164;

SCHEMBRI G., Kors Gdid fuq il-Bibbja,
Taghrif dwar il-Kotba Mgaddsa, Ed. Tau
2003, 80-81.

Danjel: ezempju ta’ kuragg u fedelta - Veru dan?

Kemm tidher il-fedelta’ ta’ Alla lejn il-poplu f'dan il-Ktieb?
Letteratura apokalittika: xi tfisser ghalik?
X’inhu r-rwol ta’ l-imperi I-kbar li jissemmew f'dan il-ktieb?

L-Innijiet Kristologici fl-
Ittri ta’ San Pawl

Fil-liturgija tal-Knisja nsibu diversi
innijiet li jittiehdu mill-Kotba tal-Gdid
Testment. Per ezempju wiehed jista’ isemmi
il-Magnificat ta’ Marija (Lq 1, 46-55) il-
Benedictus Ta’ Zakkarija (Lq 1, 68-79),
in-Nunc Dimittis ta Xmun (Lq 2, 29-32).
Anke I-Prologu tal-Vangelu ta’ San Gwann
huwa innu lil Kristu (Gwl1, 1-18), bhalma
huma wkoll diversi innijiet li nsibu fil-Ktieb
ta’ I-Apokalissi ta’ San Gwann. Innijiet ohra
nsibuhom fl-Ittra lil-Lhud 1, 3-4 u fl-I Ittra
ta’ Pietru 2, 21-25 u 3, 18-20.

Imma nahseb li huwa fl-Ittri ta’ San Pawl
fejn 1-aktar li nsibu innijiet i huma kollha
kemm huma ¢centrati fuq il-qima lejn
Kristu. L-innijiet ta’ Pawlu nsibuhom f’Fil
2,6-11,Kol 1, 15-20, Ef 1, 3-14, 2, 14-18 u
5,14 ul Tim 3, 16. Dawn l-innijiet kollha
tnisslu fix-xewqa ta’ I-ewwel komunitajiet
insara biex igimu lil Kristu ghal dak kollu li
huwa ghamel fil-pjan tas-salvazzjoni, frott
l-inizjattiva ta’ Alla I-Missier. Kull innu
huwa fil-fatt celebrazzjoni ekklezjali hajja
ta’ fidwa mghixha fil-Mulej li miet u qam
minn bejn I-imwiet u li huwa dejjem haj u
prezenti fil-poplu tieghu.

Dawn l-innijiet jidher li huma frott it-
theggiga mqangqla ta’ Pawlu li nsibu f’Ef 5,
19-20: Kantaw flimkien salmi, innijiet u
ghana spiritwali; kantaw u ghannu minn

qalbkom lill-Mulej. Roddu dejjem hajr ghal
kollox lil Alla u l-Missier, f’isem Sidna Gesu’
Kristu. Theggiga ohra nsibuha f” Kol 3,

16: Halli l-kelma ta’ Kristu tghammar shiha
fikom; ghallmu bil-gherf kollu u widdbu lil
xulxin b'salmi u innijiet u bghana spiritwali,
u bradd il-hajr kantaw f'qalbkom innijiet lil
Alla.

Fid-dawl ta’ dawn l-ezortazzjonijiet
jidher li Pawlu kien iheggeg lill-insara biex,
imqanglin mill-Ispirtu s-Santu, jghannu
1-fidwa li tinghatalhom mill-Missier
permezz ta’ Sidna Gesu’ Kristu. Hija ghanja
tal-qalb nisranija, imqaddsa u mifdija, li
mfawwra bil-gratitudni mbaghad issir hajja:
Kull ma taghmlu jew tghidu, aghmlu kollox
f’isem il-Mulej Gesu, u roddu hajr lil Alla
1-Missier permezz tieghu (Kol 3, 17).

Knisja li titlob mill-qalb

L-innijiet Kristologi¢i tal-Gdid Testment
twieldu fi hdan il-komunita nisranija li
kienet tingabar titlob. Komunita li kienet
tingabar ticcelebra l-liturgija fis-smigh tal-
Kelma ta’ Alla. Hija Kelma li tirrakkonta
1-ghemejjel kbar ta’ Alla li sehhew fil-fidwa
mwettqa minn Gesu’ Kristu. Imganglin
mill-Ispirtu I-ewwel insara kienu jwiegbu
bil-fidi u bil-kant ghal dan is-smigh. Fidiu
kant li mbaghad kienu jsiru hajja.

Hawnhekk irridu niftakru li I-ewwel
insara kienu jiccelebraw I-liturgija fuq il-
mudell tal-liturgija fil-Gudajizmu, liturgija

li kienet tinkludi fiha s-smigh tal-kelma
ta’ Alla, 1-omelija, i¢-celebrazzjoni ta’
l-ghemejjel salvifici ta’ Alla bil-kant tas-
salmi u innijiet ohra. Eku ta’ dan it-tip
ta’ liturgija nsibuhom f’Lq 4, 14-30 u Atti
13, 15-43. Ovvjament il-liturgija nisranija
ghandha karatteristika fondamentali
differenti. Dan ghaliex hija hux biss smigh
tal-Kelma u celebrazzjoni, imma hija
wkoll it-tifkira ta’ 1-Ghid tal-Mulej, jigifieri
¢-celebrazzjoni fil-prezent ta” dak kollu
li Alla wettaq ghall-bniedem bil-mewt u
l-qgawmien tal-Mulej Gesu’ Hija t-tifkira
ta’ 1-ikla tal-Mulej, ikla li saret is-sinjal ta’
l-ghotja tal-Mulej fuq is-Salib.

Dan kollu nghiduh biex nuru li l-innijiet
li nsibu fil-Gdid Testment huma mlaggma
fit-tradizzjoni hajja u shiha ta’ I-Antik
Testment. Antik Testment li jsib il-milja u
s-sens tieghu fil-grajja tal-fidwa tal-Mulej.
Huma innijiet allura li jghannu I-misteru ta’
Kristu, mill-pre-ezistenza tieghu, il-misteru
ta’ l-inkarnazzjoni u I-grajja kollha tal-fidwa
li twassal ghall-ezaltazzjoni tieghu min-naha
ta’ Alla 1-Missier.

Hafna studjuzi jzommu li I-innijiet
Kristologici li nsibu fl-Ittri ta’ San Pawl
gew komposti qabel u l-appostlu jingeda
bihom u jdahhalhom fl-ittri tieghu. Izda
din l-istqarrija llum forsi mhijiex dagshekk
ezatta. Il-komunita nisranija bikrija, ta’
bejn is-snin 30 u 50 w.K. jidher li kellha
liturgija imposta aktar fuq il-Gudajizmu,
ovvjament bil-karatteristika nisranija.
Ta’ dan nsibu hjiel li nistghu nghaqqdu
flimkien fil-Ktieb ta’ I-Atti ta’ - Appostli: il-
komunita’ nisranija kienet titlob bis-salmi
(4, 23-31); kienu jitolbu 'l Alla ghal dak
kollu li kien ghamel permezz tal-qaddej
qaddis tieghu Gesu’ (16,25); it-talb kien
ic-centru tal-hajja ta’ kuljum tal-komunita
nisranija, ghajn tal-qawwa missjunarja
taghha (1, 14; 2, 42-48); il-komunitajiet
insara kollha kienu jitolbu, kemm dik ta’
Gerusalemm u kemm dik ta’ Antijokja (13,
2-3), dik tas-Samarija (8, 14-17) u kemm
dik ta’ Cesarija (10, 24-48) u Korintu (14,
26). Imma jidher li I-komunitajiet ta’ San

Pawl kienu ged ifittxu I-mod taghhom kif
jitolbu (ara: 1, Kor 11-14; Ef5, 19 u Kol 3,
16). Jidher li kien f'dawn il-komunitajiet

li ssawru l-innijiet Kristologici li nsibu
fl-Ittri Pawlini, komunitajiet li, aktar mill-
Knisja-Omm ta’ Gerusalem u l-Knejjes
tal-Lhudija, kienu jafu sewwa lill-Appostlu
tal-gnus. Kienu dawn il-komunitajiet li
fihom issawru l-innijiet li bhala sfond, aktar
mill-Antik Testment in generali kellhom it-
tradizzjoni sapjenzjali biblika-ellenistika li
ssib 1-gheruq taghha fil-verzjoni Griega tal-
Bibbja (Septuaginta — LXX, il-verzjoni wzata
fil-komunitajiet ta’ l-insara ta’ nisel pagan).
Fid-dawl ta’ din it-tradizzjoni specifika, per
ezempju, il-komunita’ ta’ Antijokja qrat u tat
interpretazzjoni gdida lit-titli Kristologici

li twieldu fil-Knisja ta’ Gerusalemm, titli
bhalma kienu Kristu, Mulej, Bin Alla. U din
l-interpretazzjoni gdida ma kenitx biss frott
ir-riflessjoni u t-talb ta’ din il-komunita,

jew il-komunitajiet 1-ohra li waqqaf Pawlu,
imma kienet ukoll frott il-predikazzjoni

ta’ Pawlu. Mela, l-innijiet tat-tradizzjoni
Pawlina, kif nistghu insejhulha tabilhaqq,

twieldu f'dawn il-komunitajiet li waqqaf jew
hadem fihom hu. Huma innijiet li jistghu
jitgiesu bhala mlaqqmin fir-riflessjoni, fil-
predikazzjoni u fil-hidma evangelizzatrici

u kateketika ta’ San Pawl. Huma innijiet li
jitlaggmu bis-shih fit-teologija Pawlina. Hu
biss fil-komunitajiet tat-tradizzjoni Pawlina
li nsibu dawn it-tipi ta’ innijiet Kristologici
mibnija fuq it-tradizzjoni profetika ta’ Iz
52,13 - 53,12 u fuq dik biblika-sapjenzjali
tat-testi mehuda mill-Ktieb tal-Proverbji,
tal-Gherf u ta’ Bin Sirak.

Il-forma letterarja ta’ l-innijiet

L-innijiet Kristologi¢i huma msawra
minn dik li tissejjah proza ritmata. Huma

innijiet li Pawlu jlagqam fl-ezortazzjonijiet
tieghu u fit-taghlim li huwa jghaddi lill-
qarrejja tieghu fl-Ittri tieghu.

II-proza ritmata ta’ dawn l-innijiet
hija kkulurita bir-ritmu u dawk li jissejhu
parallelizmi (1 Tim 3, 16; Kol 1, 15-17) u
parallelizmi antiteti¢i. L-innijiet mbaghad
ghandhom diversi forom letterarji: Ef 1,
3-14 jinkiteb taht forma ta’ talba ta’ barka li
ssir lil Alla 1-Missier ta’ Sidna Gesu’ Kristu;
Fil 2, 6-11 hija riflessjoni teologika fuq
l-umilta ta’ Kristu bbazata fuq l-iskema
umiljazzjoni/ezaltazzjoni li nsibu fl-Ghanjiet
tal-Qaddej Softferenti ta’ Yahweh fil-Ktieb
ta’ Izaija; Kol 1, 15-20 u Ef 2, 14-18 huma
ghanja lil Kristu ghal dawk li wettaq fil-pjan
tal-fidwa.

Huwa interessanti ninnotaw kif Pawlu
jqieghed dawn l-innijiet fil-kwadru aktar
wiesa’ ta’ l-ittri tieghu: l-innu ta’ Ef 1,

3-14 iqieghdu fil-bidu ta’ l-ittra u jsir ukoll
ftuh solenni u impostazzjoni teologika
taghha; Fil 2, 6-11 jitqieghed fil-kwadru ta’
l-ezortazzjonijiet li nsibu f’Fil 1, 27-2, 18 u
jsir il-bazi ta’ 1-ittra kollha — biex Kristu jsir
l-ezempju tan-nisrani f'dak kollu li jaghmel;
Kol 1, 15-20 u Ef 2, 14-18 huma mgqieghda
mat-taghlim duttrinali.

Hu x’inhu I-kwadru li flhom huma
mgqieghda dawn l-innijiet, ilkoll jghannu
lil Kristu u jipprezentaw ir-rwol tieghu fil-
holgien u fil-fidwa, il-pre-ezistenza tieghu,
l-inkarnazzjoni u l-ezaltazzjoni tieghu,
l-irwol tieghu bhala dak li gab is-sliem fl-
univers u fil-Knisja; huwa Hu li jwassal
ghall-holqien gdid u l-bniedem il-gdid. Din
il-Kristologija titlagqam fit-Teologija, fis-
sens li l-innijiet lil Kristu jsiru ghall-glorja
ta’ Alla I-Missier, li mieghU Kristu habbibna
u li permezz tieghu 1-Missier dahhalna fis-
saltna tad-dawl.

